
rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tal-11 ta' Diéembru, 2003

Citazzjoni Numru. 1926/1996/1

S & R (HANDAQ) LIMITED
VS
SEA MALTA LIMITED
[I-Qorti:

Rat I-Att tac-Citazzjoni mressaq fil-5 ta’ Gunju, 1996, li bih
il-kumpannija attri¢i ippremettiet:

llli s-socjeta’ attri¢i fis-6 ta’ Marzu 1996 kellha tesporta lejn
Sqgallija truck SRHO005 numru F-5613 mghobbi
b'merkanzija fugq |-M.V. Zebbug proprjeta’ tas-socjeta’
konvenuta;

[l I-imsemmi truck gie stivat mill-impjegati tas-socjeta’
konvenuta fuq il-lift tal-bastiment sabiex jitghabba “on
deck’”;

llli I-imsemmi truck gie stivat hazin u hu u tiela’ fuq il-lift
garrab hsarat konsiderevoli fuq il-kaxxa tieghu;

lIli ghalkemm interpellata biex thallas id-danni sofferti s-
socjeta’ konvenuta bagghet inadempjenti;

Ghalhekk is-socjeta’ attrici talbet lil din I-Onorabbli Qorti
ghaliex m’ghandhiex:

1. Tiddikjara lis-soc¢jeta’ konvenuta responsabbli
ghad-danni sofferti mis-socjeta’ attrici;

2. Tillikwida |-istess danni;

3. Tikkundanna lis-socjeta’ konvenuta thallas lis-
socjeta’ attrici d-danni hekk likwidati;

Bl-ispejjez inkluzi dawk tal-ittra interpellatorja tad-29 t'April
1996 u tal-ittra uffi¢jali ta’ April 1996 kontra s-socjeta’
konvenuta li tibga’ ngunta ghas-subizzjoni;

Rat id-Dikjarazzjoni mahlufa u n-Nota tax-Xiehda tal-
kumpannija attrrici;

Rat in-Nota mressqa fl-4 ta’ Frar, 1997, li biha I-
kumpannija mharrka eccepiet:

llli fl-ewwel lok meta saret il-hsara s-soc¢jeta’ konvenuta
kienet ghada ma assumitx responsabbilita’ u ma haditx il-
konsenja tat-truck in kwisjtoni;

llli fit-tieni lok is-socjeta’ konvenuta bl-ebda mod ma
kkawzat danni minhabba xi negligenza jew imperizja
taghha jew ta’ xi impjegati taghha;

llli fit-tielet lok in-nugqgas ta’ responsabilita’ tas-socjeta’
konvenuta in vista tal-Clause Paramount u u tal-klawsola
5 tal-Polza;

lli fir-raba’ lok |-attur ma aggixxiex fit-termini preskritti mill-
klawsola 7 tal-Polza tal-Karigu;

Fl-ahhar lok il-limitazzjoni ta’ responsabbilita’ skond |-
Istess polza;

Salvi e¢¢ezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
kumpannija mharrka, flimkien mat-tmien (8) dokumenti
mehmuzin maghha;

Rat id-Degriet taghha (diversament presjeduta) tad-19 ta’
Frar, 1998, li bih lagghet talba tal-kumpannija attriéi
imressqa b’rikors taghha tat-18 ta’ Frar, 1998, sabiex,
flimkien ma’ din, tisma’ kawza ohra (Citazz. Nru. 2844/96)
li [-mertu taghha u I-provi mressqin fiha huma l-istess li
japplikaw ghal din il-kawza;

Rat is-Sentenza in parte moghtija fid-9 ta’ Frar, 2000, fl-
atti tal-kawza fl-ismijiet “S & R (Handaq) Limited vs R.
Von Brockdorff Insurance Agency Limited noe” (Citazz.
Nru. 2844/96AJM) Ili biha u ghar-ragunijiet hemmhekk
migjuba c¢ahdet it-talba tal-kumpannija attrici fdik il-
kawza®;

Rat id-Degriet taghha (diversament presjeduta) tat-23 ta’
Novembru, 20013, |i bih iddikjarat maghluq l-istadju tal-gbir
tal-provi;

Rat ix-xhieda u I-provi dokumentali mressqin mill-partijiet;

Rat id-Degriet taghha (diversament presjeduta) tal-15 ta’
Lulju, 2002%, li bih ordnat lill-kumpannija mharrka tressaq
kopja shiha awtentikata tal-polza ta’ kariku relattiva ghall-
ftehim tal-garr tat-trakk in kwestjoni;

Rat illi sallum il-kumpannija mharrka nagset li tressaq il-
kopja tal-polza kif minnha ordnat, imma wagqt it-trattazzjoni
tal-gheluq fis-smigh tal-20 ta’ Mejju, 2003, ressqet minflok
silta minn pubblikazzjoni dwar il-garr tal-merkanzija;

! Pag. 34 tal-process

2 Minn dik is-sentenza tressaq appell li nghatat sentenza dwaru fis-27 ta” Gunju, 2003, li ikkonfermat
is-sentenza tal-ewwel grad

8 Pag. 76 tal-process

4 Pag. 86 tal-process

Rat |-atti kollha tal-kawza;

Rat id-Degrieti taghha tal-20 ta’ Mejju, 2003, u tal-25 ta’
Settembru, 2003, li bihom halliet il-kawza ghas-sentenza;

Ikkunsidrat:

lIli din hija azzjoni ghal dikjarazzjoni ta’ responsabbilta’
ghall-hsara mgarrba u ghall-kundanna ghall-hlasa ta’
danni. ll-kumpannija attri¢i, sid ta’ trakk mghobbi
b’merkanzija mahsuba |i tintbaghat barra minn Malta,
tghid li waqt li t-trakk taghha kien gieghed jitghabba fuq
bastiment tal-linja tal-kumpannija mharrka, dan garrab
hsara kbira fil-kaxxa tieghu, |i ghaliha tahti [-istess
kumpannija mharrka;

llli ghal din l-azzjoni |-kumpannija mharrka laqghet billi
galet li hija ma tahti xejn ghal dak li gara minhabba li hija
kienet ghadha ma assumietx responsabbilta’ tat-trakk
x’hin sehn |-in¢ident u wkoll minhabba li ma kinitx marbuta
tant it-termini tal-polza ta’ kariku;

i, mill-fatti li johorgu mill-atti tal-kawza jirrizulta li |-
kumpannija attrici taghmel iz-zebgha u verni¢i kemm
ghas-suq Malti u kif ukoll ghal swieq barranin. F’Marzu
tal-1996, hija baghtet taghbija zebgha u vernici fuqg trakk
taghha registrat SRH005 biex titwassal Katanja bil-bahar.
Ghal dan il-vjagg, qabbdet lill-kumpannija Sea Malta, li
maghha kienet issoltu tahdem fil-garr tal-merkanzija
taghha. Inharget polza ta’ kariku dak inhar stess Ii I-
merkanzija kellha titghabba fuq il-bastiment®. Wagqt i t-
trakk mimli bit-taghbija ta’ zebgha kien gieghed jittalla’
b’lift ghall-gverta mahsuba fuq il-bastiment, ingaras u
garrab hsara fuq genb tal-kaxxa tieghu. Jirrizulta li fuq |-
istess bastiment ittelighu erbatax-il (14) vettura ohra®. It-
trakk tnizzel minn fuq il-bastiment u thalla fuqg il-moll,
filwaqt li gie spezzjonat minn surveyor imgabbad mill-

% Dok “A”, Ppag. 12 tal-process
8 Dok “C”, f'pag. 11 tal-process

kumpannija mharrka’ ftit gabel ma I-bastiment - [|-M.v.
Zebbug - salpa lejn Sqallija. L-ghada®, il-kumpannija
attrici  kitbet  lill-kumpannija mharrka u zammitha
responsabbli ghal dak li gara. Min-naha taghha, il-
kumpannija mharrka gharrfet bl-incident lill-assikuraturi
taghha fl-14 ta’ Marzu, 1996°. Fil-5 ta’ Gunju, 1996,
infethet il-kawza;

i ghal dak li jirrigwarda I-kwestjoni tar-responsabbilta’,
irid jinghad minnufih li I-fatti kif sehhew ftit li xejn ihallu
dubju x'gara tassew. Irrizulta li t-trakk kien twassal mis-
sid tieghu (il-kumpannija attrici) sal-moll biswit il-bastiment
u minn hemm tghabba fuq il-bastiment wara li nsaq minn
impjegat tal-kumpannija mharrka stess™. ll-hsara sehhet
meta t-trakk kien gieghed jitgholla b’lift tal-bastiment lejn
il-gverta li kien sejjer jingarr fugha matul il-vjagg. Jidher li
kienet kundizzjoni tal-kumpannija mharrka li ttella’ t-trakk
hi fuq il-bastiment taghha''. Hemm xi ftit nuggas ta’ gbil
dwar x’seta’ sehh tassew biex it-trakk garrab dik il-hsara,
u dan billi mir-rapport tas-surveyor, ma deherx li t-taghbija
fuq gewwa kienet xaqilbet jew imqgar garrbet hsara;

llli I-kumpannija mharrka tishag li ma kellha I-ebda
responsabbilta’ ghal dak li sehh u ghal dan tistrieh fuq xi
dispozizzjonijiet jew klawsoli tal-polza ta’ kariku in
kwestjoni. Hija tirreferi wkoll ghal klawsola ta’ ezoneru
partikolari dwar ir-riskju tal-operazzjoni ta’ taghbija u hatt.
Fug dan l-argument hija ssoktat tressaq sottomissjonijiet
finali u semmiet il-kwestjoni tal-gsim tar-responsabbilta’ fl-
operazzjonijiet ta’ taghbija u hatt. Harsa b’reqga ghad-
dokument™ i fuqu I-kumpannija mharrka tibni t-teZi
taghha tal-helsien mir-responsabbilta’, madankollu, turi li
dik il-kopja m’ghandha x'tagsam xejn mal-vjagg li fih it-
trakk garrab il-hsara. Jidher li dik il-kopja tirreferi ghal xi
vjagg li sar gabel minn Sqallija ghal Malta b’bastiment
iehor. Fil-kopja tal-polza ta’ kariku li nhardet dwar il-vjagg
li kellu jsir bit-trakk dak inhar tas-6 ta’ Marzu, 1996, ma

" Dok “D”, f'pagg. 14-5 tal-process

8 Dok “G”, fpag. 20 tal-process

° Dok “F”, f'pag. 19 tal-process

10 Ara x-xhieda ta” Carmel Azzopardi 14.2.2001, f'pag. 72

1 Ara xhieda ta’ Gregory Brincat 21.6.2000, f’pagg. 50-1 tal-process
2 Dok “B”, f’pag. 13 tal-process

tnizzlet I-ebda klawsola ta’ ezoneru specifika kif geghda
tallega I-kumpannija mharrka;

i huwa mghallem |i “Where a shipper's goods are
damaged by the stevedores during the loading, the
shipper is entitled to damages from either the shipowner
or the charterer, according to who was the stevedores’
master’*®. Jirrizulta li n-nies imgabbdin biex isuqu t-trakk
ghal fuq il-bastiment u dawk li haddmu I-lift tal-bastiment li
bih it-trakk kien ged jittella’ fuq il-gverta kienu kollha
imgabbdin mill-kumpannija mharrka. Minbarra dan, huwa
prinCipju wkoll taht il-ligi dwar il-garr tal-merkanzija bil-
bahar'* |i “stevedores are the ship’s servants, and the
shipowner or charterer, as the case may be, is vicariously
liable for damage done by stevedores. Of course, owner
or charterer may claim indemnity from the stevedore firm.

A term found in the charterparty providing whose
servants, owners’ or charterers’, the stevedores are to be,
only operates between the parties to the charterparty, and
does not bind strangers”™. Ghalhekk, minkejja I-isforzi
taghha biex ixxellef ir-responsabbilta’ minn fugha ghal fuq
il-burdnara, il-kumpannija mharrka ma sehhilhiex tipprova
l-allegazzjoni taghha li hija hielsa mill-htija ghal dak i
gara;

lIli, b’zieda ma’ dan, il-kumpannija mharrka taghmel
riferenza ghal zewg klawsoli ohrajn tal-polza ta’ taghbija
biex tipprova ggib fix-xejn l-azzjoni attri¢i. Fl-ewwel lok,
issemmi |-klawsola 7 tal-polza, u fit-tieni lok issemmi I-
klawsola 5. B'tal-ewwel, jidher li hija trid li twaqqga’ I-
azzjoni attrici billi tghid li din ma tressqitx fwaqtha. B’tat-
tieni jidher li trid li jitgies li tapplika ghaliha dispozizzjoni ta’
ezoneru. Dan kollu gieghed jinghad xi ftit fl-ghama,
minhabba li I-kumpannija mharrka nagset (minkejja |-ordni
li kienet inghatatilha mill-Qorti) li tressaq kopja shiha
awtentikata tal-polza ta’ taghbija li kienet tirregola I-kaz
partikolari;

¥ Ridley The Law of the Carriage of Goods by Land, Sea & Air, (5™. Edit.) pag. 124
¥ Ara Kap. 140
15 Chorley & Giles Shipping Law (6™. Edit.) pag. 248

llli jekk kien hemm xi terminu fil-polza li jorbot lill-
kumpannija attri¢i biex tressaq talba taghha fdak iz-
zmien, kien obbligu tal-kumpannija mharrka li tipprova li
dak it-terminu lahagq ghadda qabel ma tressqet il-kawza.
Minn dan kollu, il-kumpannija mharrka m’ghamlet xejn u
lanqas biss ghamlet sottomissjonijiet dwarha fit-
trattazzjoni tal-ahhar. Minbarra dan, kif sewwa
iIssottometta I|-abbli difensur tal-kumpannija attrici, lanqas
kienu ghaddew tliet xhur minn meta kien sehh I-incident
gabel ma nfethet il-kawza,;

llli dwar in-nuggas ta’ responsabbilta’, il-kumpannija
mharrka taghmel riferenza ghall-Clause Paramount u kif
ukoll ghall-klawsola 5 tal-polza tat-taghbija. Naturalment,
l-applikabilita® tal-Hague-Visby Rules ghall-polza ta’
taghbija in partikolari ma tistax titwarrab. Imma hawnhekk
ukoll il-kumpannija mharrka ma fissret xejn b’liema mod
hija setghet inhelset mir-responsabbilta’ ghal dak li gara
hu u jitghabba t-trakk tal-kumpannija attrici fuq il-
bastiment taghha. Ma harget lanqas hjiel ta’ raguni jew
cirkostanza skuzabbli li bis-sahha taghha [-Qorti tista’
tehlisha mill-htija. La dan m’ghamlitux il-kumpannija
mharrka meta kien jaga’ fugha li tipprovah, m’huwiex
kompitu tal-Qorti li tipprova tfittex hi fejn setghet kienet ic-
cirkostanza tal-ezoneru;

llli, b’Zieda ma’ li kien inghad qabel, il-Qorti tasal ghall-
fehma |i |-kumpannija mharrka wahedha tanti ghall-
incident li sehh fuq il-bastiment taghha u ta’ dan trid
taghmel tajjeb lill-kumpannija attri¢i. L-ewwel talba attrici
hija ghalhekk misthoqqa;

llli ghal dak li jirrigwarda l-kwestjoni tad-danni mgarrba,
jidher li |-hsara li garrab it-trakk tal-kumpannija attrici
kienet effett dirett tal-ghamil li tieghu trid twiegeb il-
kumpannija mharrka. Dan jixhdu wkoll id-dokument
mibghut mill-kumpannija mharrka lill-assikurat taghha fejn
jinghad minghajr tlagliq “the above-mentioned truck was
heavily damaged during loading whilst it was being lifted
on deck™®. Li I-hsara kienet ta’ éerta entita’ johrog ukoll

16 Ara pag. 19 tal-process

mis-survey report’’. Jidher li I-istima originali mressqa
mill-kumpannija attrici kienet dik ta’ grib tlitt elef lira Maltin.
Is-surveyor jghid li xi jiem qabel, il-kumpannija attrici
kienet baghtitlu stima tal-hsara li garrbet il-kaxxa tat-trakk;
Illi, madankollu, matul is-smigh tal-kawza hareg®® I I-
kumpannija attrici bieghet it-trakk kif kien bil-hsara
b’kollox. Dan il-fatt ixekkel xi ftit il-process ta’
likwidazzjoni ta’ danni, ghaliex ma jippermettix li jsir ezami
preciz tad-dannu mgarrab mill-kumpannija attrici. Hija
haga certa li ladarba |-kumpannija attrici ghazlet li ma
tidholx fl-ispejjez u ssewwi t-trakk mill-hsara Ii kellu, ma
tistax tistrieh izjed fuq l-istima li nghatatilha dwar id-dannu
kawzat. ld-dannu mdarrab irid ikun wiehed attwali u mhux
ipotetiku;

[lli dik il-hsara effettwat il-prezz li sata’ jgib it-trakk mibjugh
fil-kkundizzjoni li kien, imma dan isir biss wiehed mill-fatturi
tat-telf u mhux il-kwantifikazzjoni tat-telf innifsu. I¢-Cifri li
jissemmew mir-rapprezentant tal-kumpannija attri¢i huma
approssimativi ghall-ahhar.  Jidher li sa ma nbiegh it-
trakk, kien ilu ftit aktar minn sena u nofs fuq it-triq li
minnhom ghamel grib sitt (6) xhur ma jintuzax wara I-
incident. |l-prezz tal-bejgh kien ta’ anqas minn nofs tas-
somma li kien inxtara;

lIli jekk wiehed jiehu in konsiderazzjoni d-deprezzament li
jitgies li kull vettura mahruga fuq it-triq iggarrab, u jnaggas
mis-somma rizultanti I-prezz li bih it-trakk inbiegh®™, dan
iwassal ghall-ammont ta’ bejn wiehed u iehor ta’ elfejn
mija u erbghin lira Maltija (Lm 2140). Dan jidher li huwa I-
oghla telf li I-kumpannija attri¢i tista’ turi li soffriet dwar it-
trakk in partikolari. Ma ngabet I-ebda prova ta’ xi dannu
iehor li hija setghet batiet. Ladarba kien jaga’ fugha li
tipprova kif imiss id-dannu li tghid li garrbet, fin-nugqas ta’
prova ohra I-Qorti toqghod biss fuq dak li seta’ rrizulta mill-
atti;

7 Li jidher li nhareg fid-29 ta’ Marzu, 1996
%8 Ara x-xhieda ta’ Gregory Brincat 21.6.2000, f’pag. 53 tal-process
% Lm 5800 - Lm 1160 = Lm 4640 — Lm 2500 = Lm 2140

llli, fid-dawl ta’ dan kollu, ghalhekk, il-Qorti geghda
tillikwida d-dannu mg@arrab mill-kumpannija attri¢i fis-
somma ta’ elfejn mija u erbghin lira Maltin;

Ghal dawn ir-ragunijiet, il-Qorti geghda tiddeciedi |-kawza
billi:

Filwaqt |i tichad l-ec¢ezzjonijiet kollha tal-kumpannija
mharrka bhala mhux misthoqqga u bl-ebda mod pruvati;

Tilga’ l-ewwel talba attrici u tiddikjara lill-kumpannija
mharrka wahedha hatja tal-incident li sehh fuq il-bastiment
taghha M.v. Zebbug nhar is-6 ta’ Marzu, 1996, tard wara
nofsinhar, meta ikkawzat hsara fit-trakk registrat SRH005,
tal-kumpannija attri¢i, hu u jittella’ fuq [|-imsemmi
bastiment, u ghalhekk responsabbili li taghmel tajjeb ghall-
hsara mg@arrba mill-kumpannija attrici;

Tilga’ t-tieni talba attrici u tillikwida |-hsara mgarrba mill-
kumpannija attri¢i fllammont ta’ elfejn mija u erbghin lira
Maltija (Lm 2140);

Tilga’ t-tielet talba attrici u tikkundanna lill-kumpannija
mharrka thallas is-somma msemmija lill-kumpannija attrici
bhala danni likwidati; u

Tikkundanna lill-kumpannija mharrka thallas I-ispejjez tal-
kawza, maghduda dawk tal-ittri interpellatorji u l-imghax

legali fug |-imsemmija somma millum sal-jum tal-hlas
effettiv.

Moqrija

< Sentenza Finali >

